
09.03 MARELLA

LAS AMERICAS – Vita rumantscha vi
sur mar

El saja dramatic e penibel, simplamain
mo da sa turpegiar – il cumbat tranter
Trump e Clinton. Quatter Rumantschs
en ils StadisUnids, lur biografias e lur vis-
ta sin il cumbat.Mirco Raguth Tscharner
è ids en l’America per daventar l’emprim
star da Hollywood rumantsch. Jeannette
Pringle è ida sco au-pair ed è restada, ina
vita cun blers «ups and downs». Angela
Hendry è s’inamurada a Las Vegas ed è
emigrada ed Agiua Heath è naschida en
l’America ed ha emprendì rumantsch
da la tatta. Els han ina chaussa commu-
nabla: Nagina chapientscha per quest
cumbat electoral!
Redacziun: Paula Nay

14.03 ARTG MUSICAL

Chor viril Surses – il concert 2016

Chants dal nord e chanzuns indigenas
– quai il motto dal concert inaugural
da Rainer Held. Dapi l‘atun 2015 stat il
Chor viril da Surses sut la direcziun da
Rainer Held. Il resultat da questa lavur
han ils 60 chantadurs preschentà daPasca
2016 a Savognin en sala Grava. Cooperà
han il bassbariton Robert Koller e la
pianista Saori Tomidokoro. RTR ha re-
gistrà il concert e porta ina part londe-
ror. Nus tadlain cumposiziuns dal nord:
Edvard Grieg, Jean Sibelius e chanzuns
rumantschas: Gion Antoni Derungs,
Gion Giusep Derungs, Eduard Lombri-
ser, Hans Erni e Tumasch Dolf.
Redacziun: Giusep G. Decurtins

15.03 LA CLASSICA (REP.)

Maria RiccardaWesseling a Cuira –
2. part
«La classica» emetta la segunda part dal
concert «20 onns activitad sin las tribu-
nas dal mund dal chant e da la musica»
registrà en il teater a Cuira.
Redacziun: Giusep G. Decurtins

19.00 LA CLASSICA

Renumads cumponists e lur ovras da
giuventetgna 1
En l’emprima part entupain nus il giuven Mo-
zart ed il giuven Beethoven.
Anno 1764: Wolfgang Amadé Mozart, il
mattet dad otg onns era cun ses bab a
Londra. Là ha el scrit sia emprima sinfo-
nia, ina musica che stat anc en la sumbri-
va dad in Johann Christian Bach: Era lez
viveva da quest temp là a Londra. Ha
J. Ch. Bach influenzà il giuven Mozart?

